
La doturia Grete Mahlknecht é demez cina ai 31 d'otober y vëgn sostituida 
dala doturia Mattioni Lodovica 328 85 90 842. 
Le dotur Eduard Agreiter é demez dai 02 ai 08 de novëmber y vëgn sotituí 
dala doturia Grete Mahlknecht 349 06 67 034 

PLOANIES SAN MARTIN Y LUNGIARÜ
I sac dla caritas pó gní dá jö tla zona sportiva Pradel en vëndres 10 novëmber
dales 16.00 inant cina la sabeda 11 novëmber dales 10.00 - chi che á dlaurela
é periá da gní a daidé ciarié i sac sön le tir en sabeda ai 11 de novëmber 
dales 7.00 inant 

SAN MARTIN
Pater Pio Daprè dij bel dilan dl'oferta de € 1.222 dla domënia dles misciuns. 

Al é gnü fat mudaziuns pro le regolamënt dla cortina, por les nisces dles urnes. 
Le regolamënt ajorné gnará partí fora en Gnissant. Düc é dër bel periá da le lí jö 
avisa y da se tigní a ci che é scrit dant. 
N valgönes crusc te cortina é stortes – i responsabli dles fosses é dër bel periá da
ciaré do y da les derzé. Dër bel dilan. La comisciun por la cortina.

En la festa de San Martin, ai 12 de novëmber, do mëssa, é düc dër bel inviá tl 
gran salf a na incuntada dla comunité, cun buffet y cianties dl Cor. Les families é 
periades da porté dan mëssa val' da mangé. Le cor y le consëi de cöra.

I jogn vënn incö domënia, ai 29/10, do mëssa dan dlijia ciandëres da Gnissant.
LUNGIARÜ

Pater Pio Daprè dij bel dilan dl'oferta de € 572 dla domënia dles misciuns. 
La Uniun dles ëres da Lungiarü organisëia:
- n curs de Yoga cun Giulia Moling tla palestra da Lungiarü dai 4 de novëmber
inant por indöt 6 iadi (de lönesc). Cost: 72€/porsona. Prenotaziuns pro Giulia 
347 58 60 697 cina ai 03 de novëmber.
- n curs da cují cun Jersey; al é la poscibilité da fá n Sweatshirt (Felpa, Pulli) o
na Sweatshirtjacke (cun Reißverschluss) cun la referënta Luzia Unterholzner 
da Maran. Por le curs vëgnel damané n savëi de basa da cují. Le curs vëgn 
tigní la sabeda ai 25/11 dales 10.00 ales 17.00 y la domënia ai 26/11 dales 
9.00 ales 16.00 tl local dlungia la palestra. Prenotaziuns defata pro Anita 329 
22 39 402 (posc limitá). Cost 50,00€/porsona. Le material vëgn en caje ince 
metü a desposiziun dala referënta. (sostëgn Consëi Formaziun)

La Uniun di Seniors tl SBB grup dl paisc da Lungiarü: Por la lîta dl Consëi nü 
di Seniors vëgnel chirí candidac/tes che stá sön lista.
I/les interesciá/ades é periá/ades da s'anunzié por telefon o sms pro Renate 
cina en domënia ai 12 de novëmber 342 327 9406.

         Döt le bun a chi che complësc i agn de novëmber

Ida Frenner che nen complësc 83 ai 2
Pire Graffonara che nen complësc 91 ai 8
Loise Ploner Unterweger che nen complësc 87 ai 15
Ida Aiarei Moling che nen complësc 85 ai 29

                   Plata dles Ploanies  
                   San Martin y Lungiarü

 ploan siur Klaus Sottsas  344 15 54 055 - klsottsas@rolmail.net
                               curat siur Heinrich Perathoner 339 65 74 213

                                    redaziun: anton.gasser@rolmail.net -  348 27 44 517 / 0474 523 194 

unitepastorala.org                                ultimo termo por comunicaziuns: jöbia, dales 20.00 

30a Domënia ia por l'ann A
GNISSANT

Vangele do san Matî 22,34-40

Te chël tëmp, canche i farisês â aldì, 
che Gejù â metü a scutè i saduzês, s’ài abiné adöm pro d’ël. 
Un de d’ëi, n studié dla lege, orô le mëte ala proa 
y l’à damanè: Maester, ćî comandamënt tla lege é pa le plü important? 
Al ti à respognü: Te desses ti orëi bun al Signur, to Dî, 
cun döt le cör, cun döta l’anima y cun düć tü pinsiers. 
Chësc é le plü important 
y le pröm comandamënt. Important anfat é le
secundo: Te desses ti orëi bun a to proscim 
sciöche a té instës. 
Da chisc dui comandamënć 
depënn döta la lege y i profeć. 

Ci é pa important te mia vita, te nosta comunité, tla Dlijia?
Tl ultimo tëmp pél ch'i unse pordü n pü' la direziun.
I debatun sura strotöres y regoles, coienun chi che la pënsa atramënter 
y renforzun deplü les despartiziuns co ci che nes condüj y nes liëia adöm.
Ince i farisés n'ê nia chi che ciará da jí a öna. 
Mo Gejú abina adöm dötes les prescriziuns y i stritoc te döes frases scëmples:
Ti orëi bun a Chël Bel Dî y al proscim. Chël che fej chësc é söl dër tru.
Mo deache chësc é dër ri, me lasci ion ite te discusciuns y te stritaries.
Y sc'al é ma spo plü la lege y les regoles che vel, olá á pa ciamó lerch l'amur?
Le studié dla lege la zercâ y ess ion orü strit, mo al â ciafé da Gejú na resposta,
che é tl medemo tëmp ince n compit: Compórtete cun amur.
Spo stimenëia la direziun.                                                          Image

tel:+393490667034


EDEMA - ANN "A" SAN MARTIN  LUNGIARÜ
I periun do l'intenziun dl Papa 
tl mëis d'otober 

I periun por le Papa, ch'al sides bun 
da ademplí süa misciun y da acompagné
le pastorëc che ti é surandé 
cun l'aiüt dl Spirit Sant

GNISSANT

1. Por düc tü sanc, oh Dî, dilan dijunse
y te laldun dadalt por tüa bunté.
Te ëi tüa opra amiré podunse,
i früc che tüa parora á porté.

2. Ai á aldí la usc de tüa cherdada
y prô te döt da fá tüa orenté
y ciafa dal perié contënc la forza 
por le sorvisc tla vita da gnidé.

3. Ai va danfora por le tru dla vita
fedei tla löm de to comandamënt,
porsecuziuns apëna i archîta,
incuntra a to rëgn ch'ai á imënt.

4. Beac i debli, maltratá y püri
che n'é nia bugn da fá varëi so dërt,
che prô da vijiné, en pesc da vire
y tl'intenziun mantëgn so cör bel nët.

5. Beac i bugn che ne conësc violënza,
saurisc y arjigná da pordené 
y chi che sot al pëis de gran tristëza
a te s'á rassegné te so pené.

6. A chisc che é daverc a tüa noéla,
ti oste surandé le rëgn dl cil,
y n'á le cör taché ai bëgns dla tera;
chisc é tü fis che pó t'odëi, oh Dî.

dal "Laldun le Signur" nr. 566
 

29.10.23
30a Domënia dl ann A
    
        Ora da d'invern

    9.30 Corona d'otober
 10.00 Liturgia dla Parora

 7.50 Corona d'otober
   8.15 Mëssa por la comunité

de rengr. por les fam. de Sepl Clara
dl ann + Giovanni Costa
dl ann + Lidvina Costa
+ + Rudi y Monica Moling

30.10.23   Bornert, Fonjo
Lönesc

31.10.23   Wolfgang, Iuta, Luzila
Dedolönesc

01.11.23 
Dedemesaledema
GNISSANT

           degöna Corona
10.00 Mëssa solëna (siur Tone Fiung)

+ siur Franz Aiarei (dl ann)
14.00 Mëssa y vijita te cortina

+ Augustin Clement  (pater Franz S.)
+ Perpetua Valentini Rubatscher
+ + Richard y Maria Flöss

       vis y def. fam. Giovanni y Caterina Ploner
18.30 Rosare por i defunc

7.50 Corona
   8.15 Mëssa solëna y onú de düc i sanc

14.00 Öspi y vijita te cortina

19.30 Corona por i defunc

02.11.23     Angela, Tobia
Jöbia
DE DLES ANIMES, 

8.00 Mëssa y vijita te cortina
por i defunc
dl ann + Giovanni Tavella

19.00 Mëssa y vijita te cortina
por les püres Animes
+ Isidoro Clara, dl Toch

03.11.23      Hubert, Silvia
Pröm vëndres

18.30 Adoraziun chîta
19.00 Adoraziun deboriada

7.00 Adoraziun
   7.30 Mëssa

+ Sepl Clara, Sanví
+ Ida Nagler Clara, Mair

04.11.23
Sabeda
Carlo Borromeus

18.30 Mëssa prefestia 
    + Augustin Clement

dl ann + Tarina Ferdigg Moling
19.30 Corona por i defunc

05.11.23
31a Domënia dl ann A

    9.30 Corona 
 10.00 Gran Mëssa por la comunité 

    dl ann + Pasquale Schuen
dl ann + Maria Dapunt Erlacher
+ + Emma y Bachisio Cossedu

 7.50 Corona d'otober
   8.15 Gran Mëssa por la comunité

por la fam. Ricá Moling
+ + Giustina y Germano Moling
dl ann + Giovanni Costa
+ + Ludmila y Franzl Costa


